
Kuningriigi 
eelmüügipiletid 
saadaval
Seto Kuningriigi viisasid on juba 
võimalik osta eelmüügist sood-
sama hinnaga.

Viisad on eelmüügis kuni 30. 
juulini järgmistes kohtades: 
Seto talumuuseumis, Mikitamäe 
vallavalitsuses, Meremäe valla-
valitsuses , Meremäel Setomaa 
Turismitalos , Obinitsa Muuseu-
mitarõs, Värska turismiinfopunk-
tis ning Räpina, Põlva ja Võru 
turismiinfokeskustes.

Lähemat informatsiooni 2. au-
gustil Värskas XV Seto Kuningrii-
gil toimuva kohta leiab aadressilt 
http://www.mikitamae.ee/seto-
kuningriik/ 

Lähemat infot Kuningriigi eel-
müügipiletite asjus saab Värska 
Turismiinfokeskusest telefonil 
7964 782. E-post: tik@verska.ee 
(setomaa.ee)

Küllatüvä külapäev
Laupäeval, 5. juulil toimus V 
Küllätüvä külapäev. Kohal olid 
ka Setomaa ülemsootska ja Võru 
maavanem. Kuulati pillilaagrilis-
te kontserti, toimus loetrii küla 
tegemiste toetuseks ning piknik. 
Ansambel «Pärnu poisid» pilli-
mängu saatel jätkus pidu varas-
te hommikutundideni. Külapäeva 
toetas Kohaliku Omaalgatuse 
Programm. (Sigre Andreson)

Uusvada kirmas
12. juulil toimus Uusvada külas 
traditsiooniline Piitrepäeva 
kirmask. Külalisi oli kohal nii 
Setomaalt, Tartust kui Tallinna 
kandis. Pillimäng ja laul käis 
vaatamata kohatistele vihma-
hoogudele. (Arvi Matvei)

Kuis pühä Jaani abiga’ sügüses mehele saia’

«Õu-õu-õu, nakami juu-
va, vä?» hõikasõ’ kest nurmõ 
bemarist vällä roniva’ nuur-
mehe’. «Nakati juuma, vä?» 
küüsüse’ takast vällä roniva’ 
kelmika’ näio’. Külä põld na-
kas õdagupoolõ autosidõsist 
täüs saama. Tulõva’ noorõ’, 
keskiälitsõ’, väikeisi latsiga’ 
noorõ’ perre’, pensionäri’. 
Kõik tahtva’ küläl jaanitulõl 
olla’ ja tuust rõõmupidost osa 
saia’ mia’ küläplatsi lava iih 
om huu sisse saanu’. Piledi-
müüjil omma’ käe’ ja jala’ 
tüüd täüs, liha ja karothkidõ 
küdsäjidõ palata iih omma’ 
pikä’ järjekõrra’. Helüridõst 
pess vällä kõrra heelü, mia’ 
katt undsõsõ põllu.

Nakas hõiskama
«Uuu! Jee!» nakas rahvas 

hõiskamma, ku’ mõnõmeet-
ritsist palgõst tett virnast löö-
vä’ üles leegikõsõ’. Näide 
ümbre helkvä’ patareide pääl 
tüütävä’ verevä’ sarvõ’ ja latsi 
käeh keertasõ’ pilisevä’ vurri’. 
Paff... trahh- ta-da-da-dahh, 
hiidütäs inõmisi maantii-
veereh talo moro päält taivahe 
last raketi’. Vana-jaaniõdagu 
tähistäminõ Treski küläh om 
pääle naanu’.

A õigõ vana kalendi per-
rä jaanilaupäiv om järgmätsel 
pääväl. Ja nii mii’ olligi’ sis 
kellä kuvvõ aigu õdagu Lu-
hamaa piirihannah, õt min-
nä’ säält paarikümmend kilo-
meetrit edesi Olohkuva küllä, 
koh pidi olõma üts kõva jaani-
õdak.

Hõrna Aare oll uma per-
rega’ jo’ ammu’ üle piiri saa-
nu’ tuust aost ku’ Sigre, Ain ja 
Ahto sai’ Vinne piirivalvõ pas-
sikontrollist läbi. Ohtligu’ ele-
mendi’, tuu om tiidä’.

Näide peräh minneh pia-
as Vinne tollimiis vasta: «Mia 
teil, läts buss katski, õt kõik 
jala üle läät?» Mii’ taha-as viis 
ja puul tunni autosidõ järje-
kõrrah saista’.

Tuu ao pääle, ku’ mii’ kül-
lä joudsõ, om vereväsitigidõ 
värmi vinne rahvarõivih per-
naane Niina Petroval vaia viil 
väiga suur ahopott koort kar-
tohkidõga’ pliidi pääle panda’, 
minkõ kõrval saisva rõivakorvi 
otsah om valgõ kassipoig ja all 
sahistasõ’ kassipujast trellega’ 
eraldõt sulõlitsõ’.

Köögih om seltsimaja õhk-
kond, koh pernaane pakk kav-

võlitsilõ külälitsilõ ts´aiu kõr-
valõ saia ja väsünüisil soovtas 
hiitä’ sängü pääle pikäle.

Ku’ külä tõõsõh otsah sa-
rafanõh pikki kossõga’ näio’ 
kõllatsõh Gazell-bussist väl-
lä saava’, juusk näide vinnüv 
lauluhelü piinü juana lämmä 
juulikuidsõ päävä iist suurõ 
halja haina sisse kasunu’ külä-
tiid piteh. Tä joud õkka tiivee-
re värehtihe ja värehtitagotsõhe 
tarrõ, herätedeh külä talo talolt 
kesksuvtsõst lõunõunõst üles.

Päiv nakas jo’ õdago-
he hällümmä ja lää-äi’ puult 
tunnigi’ ku’ kümne talolinõ 
Olohkuva külähuults saa rah-
vast täüs. Valgõ Žiguli, sini-
ne mopeed ja huulidsa otsah 
põrstav verrev traktor kuultas 
tõõsõkülä rahva tulõkist.

Paar maia inne om tõõsõl-
puul tiid lag´a külaplats, min-
kõ üteh veereh sais kivve pää-
le nõstõt palgõst maja. Olga 
avvus õnnistõt küläts´asson, 
minkõ katsõ pääl om pikä me-
tallist ristiga väigokõnõ sipul-
kupli. Mii’ ts´assona’ omma’ 
piaaigu samasäntse’, õnnõ 
ilma kuplilda’.

Mõnõ minodi peräst om 
Niina jo’ paarsata meetrit ede-
si külä keskpaigah platsi pääle 

kõik elänigu’ 
ja külälit-
sõ’ üles rivs-
tänü’. «Meil 
tulõ täämbä’ 
õdagu no’ 
sääne prog-
r a m m . . . » 
alostas tä. 
Edimäts is t 

sõnnost saat arvu, õt Niina 
om koha pääl kultuurielo kõr-
raldaja. Elo aig olnu’ organi-
saator, ilma kinkõlda’ kasusi’ 
kõik haina sisse ja jaanipäiv 
jääsi’ pidämäldä’.

Võsu kõigi kandaga
Nii ku’ miiki’ jaanipääväl 

nii om ka’ vindläisi Ivanov 
Den’i üts tähtsäbit asju suur 
tuli. Tuli, mia’ and valguist, 
puhastas ja tuu õnnõ. Peo 
kõrraldaja pallõs õnnõ taka-
hajamisõ man olla’ ts´uut ta-
gasihoidlik. «Teemi’ nii, õt üle 
tulõ naka-ai’ kõrraga’ hüp-
pämmä. Las tä palas väiko-
bast,» näütäs Niina tuu poolõ, 
koh korgõ ossõhunk, kohe om 
kokko tuud huultsa viiri piteh 
kasunu’ võsu kõigi kandaga.

Ka’ uio’ s´ookõrd vana 
kombõ perrä saa-ai’. Innebidi 
olli’ naase’ sarahvanõga’ län-
nü’ vette, a no’ omma’ tsukõ-
luspaiga’ liisnalt kinni kasunu’. 
Näiosil ja naisil omma’ pääh lil-
lest tett vanigu’, kohe om kor´at 
siist samast hainamaa päält säid-
sent sorti ilosit häiermit.

Paistus, õt s´ookõrd om 
sohki tett, tuuperäst õt pääle 

valgõ putkõ, karikakra, ristigu 
ja rüälilli om ka’ krüsantiime, 
roosõ ja liilia lilli. Innevanastõ 
oll vinne näidosil vankit vaia 
päämätselt uma tulõvatsõ pa-
reba elo peräst.

Üts jutt om, õt kõik näio’ 
panni’ uma’ vanigõ’ üteh pir-
ruga’ vette ja kinkõ uma kõgõ 
kavvaba viipääl püüssü, tuul oll 
kõgõ suurõp armastus ja kinkõ 
pird kõgõ parebahe palli, tuul 
oll kõgõ õnnõligup elo.

Tõõnõ jutt om sääne, õt 
näio läts vaniguga’ magama ja 
sai üüse umma tulõvast miist 
nätä’, kiä’ sis tull ja võtt tuu 

vanigõ ar’. Oll sis tuu unõh 
vai tullegi’ meesterahvas, tuu 
olõnõsi jo’ näio kõlbõlisõst 
astmõst. 

Ja nii jääki-i’ sarafanõ ja 
lillivankidõga’ näio’ pikält 
uutma, ku’ võtva’ lauluviie’ 
üles ja haardva’ kõik hindä-
ga üteh suurdõ laulutsõõri vai 
handa vai horovodi. Nakas 
ringmäng, minkõ mõtõh om 
kõik mehe’ kõgõpäält tsõõ-
ri keskpaika saia’ ja sis sundi’ 
näid tsõõrist vällä saamisõs 
ütele vällä valit naistõrahvalõ 
ts´ukko andma. Minkõgi pe-
räst tahtva’ mehe’ naisi tsõõ-

rist vällä saia’ külh üle hü-
päteh vai põlvilõ roomatõh. 
Järgmäne ja ülejärgmäne ja 
üle-ülejärgmäne mäng omma’ 
samasäntse’.

Trepi pääl
Inne järgmäist mänga k´au 

energiat täüs Niina ts´assona 
trepi pääl istvit mängmä aja-
mah. «Nii, vanakõsõ’, per-
se’ maast vallalõ ja vooriga’ 
mängmä,» kamandas tä. Pä-
sese’ õnnõ ts´assona takah 
suitsu kiskva’ inõmisõ’. 

S´ookõrd omma’ mängu’ 
rahvast füüsilitsõlt kokko kö-
ütvä’. Hand (horovod) nakas 

Kas jaaniõdak võisi’ olla’ midägi’ 
rohkõbat ku’ õnnõ pur´oh pääga’ tulõ 
ümbre jorisõminõ? TARO IGOR võrdlõs 
Treski ja Olohkuva külä jaanitulli, LÕIVU 
MERLIN tege ülevaatõ jaanipäävä 
pühäst ja midä rahvas om arvanu’ 
Miikse Jaanikivist.

INIMESTE SEKKA: platsil hoogu võtnud rõõmupidu ei jätnud ükskõikseks isegi naabruses heinamaal rohtu närinud kitseperet. Foto Igor Taro

JAANIKIVI MAN: Täämbätseni k´audas sääl haigit kotussit vasta 
kivvi pandmah ja sis jätetäs sinnä’ andit. Lõivu Merlini pilt

Nii ku’ miiki’ jaanipääväl 
nii om ka’ vindläisi Iva-
nov Den’i üts tähtsäbit 
asju tuli, mia’ and val-
guist ja tuu õnnõ.

PÄRJAD PEAS: vene tava kohaselt saabuvad külaneiud peole põllulilledest tehtud pärgadega. Need pidid isikliku 
elu korraldamisel abiks olema. Foto Igor Taro


